
Heiti, heimili og tilgangur félagsins

1. gr.

Heiti félagsins er _____________ sf. Heimilisfang félagsins er að ______________ Reykjavík.

2. gr.

Tilgangur félagsins er ____________________ og annar skyldur rekstur.
Stofnframlag

3. gr.

Stofnframlag félagsmanna er kr. 30.000 og skiptist í tvo hluti. ______________ greiðir kr. 15.000,- og ____________________ greiðir 15.000,-. Stofnframlagið skal greitt með reiðufé eigi síðar en við skráningu sameignarfélagsins. 

Félagsmenn

4. gr.

Félagsmenn eru eftirfarandi:

10% 
__________________________
10% 
__________________________
80% 
__________________________ 
Félagsmenn bera ótakmarkaða ábyrgð á skuldbindingum sameignarfélagsins.
5. gr.

Heimild til að rita firmað hafa __________________________________. 
Samþykki allra félagsmanna þarf til að skuldbinda félagið ef um er að ræða hærri upphæð en kr. 500.000.  Á sama hátt þarf samþykki allra til að skuldbinda félagið vegna viðskipta sem ekki teljast í beinu sambandi við félagið. Ennfremur til kaupa, sölu eða veðsetningar eigna félagsins, lánveitinga eða lántöku.
6. gr.

Skuldir félagsins ábyrgjumst við gagnvart þriðja manni einn fyrir alla og allir fyrir einn.

Hlutur hvers okkar í félaginu verður hvorki tekinn fjárnámi, lögtaki né kyrrsettur til tryggingar skuldum, sem eru félaginu óviðkomandi.

Félagsfundir 

7. gr.

Félagsfundur fer með æðsta vald í málefnum félagsins. 

Félagsfundur skal haldinn í september ár hvert, að heimili félagsins. Heimilt er að halda félagsfund annars staðar ef nauðsynlegt er af sérstökum ástæðum eða með samþykki allra félagsmanna. 

Allir félagsmenn eiga rétt á að sækja félagsfund og taka þar til máls. Félagsstjórn er skylt að sækja félagsfund.

Félagsfundur tekur ákvörðun um hvort greiða skuli félagsmönnum hlut þeirra í hagnaði félagsins. Hagnaði og tapi skal almennt skipt milli félagsmanna eftir eignarhlutföllum nema ákvörðun sé tekin um annað af félagsfundi.

8. gr.

Boða skal til félagsfunda með tryggum hætti og hæfilegum fyrirvara. Í fundarboði skal greina málefni sem taka á til meðferðar á fundinum

9. gr.

Allir félagsmenn hafa atkvæðisrétt á félagsfundi. Ákvörðun á félagsfundi skal tekin með samþykki allra félagsmanna. Meirihluti atkvæða ræður úrslitum á félagsfundi og merkir það meiri hluta atkvæða miðað við fjölda félagsmanna.
Félagsfundur kýs fundarstjóra og fundarritara. 

Í fundargerðabók skal skrá ákvarðanir félagsfundar ásamt úrslitum atkvæðagreiðslna nema annað sé ákveðið á fundinum. Einnig skal bóka í fundargerðabók ákvarðanir sem teknar eru utan félagsfundar. Félagsmenn, sem eru ekki sammála niðurstöðu fundarins, eiga rétt á að fá afstöðu sína skráða í fundargerðabók. Skrá yfir viðstadda félagsmenn og umboðsmenn skal færð í fundargerðabók eða fylgja henni.
Stjórn

10. gr.

Félagsfundur getur ákveðið að skipuð skuli stjórn í félaginu og skulu stjórnarmenn kosnir á félagsfundi. 

Félagsstjórn ber að sjá til þess að rekstur félagsins og meðferð fjármuna þess sé á hverjum tíma í réttu og góðu horfi.

11. gr.

Félagsstjórn skal kjósa sér formann. Formaður boðar til stjórnarfunda. 
Fund skal halda ef einhver stjórnarmanna krefst þess. 
Um það sem gerist á stjórnarfundum skal haldin gerðabók sem undirrituð skal af þeim sem sitja stjórnarfund. Stjórnarmaður, sem er ekki sammála ákvörðun stjórnar, á rétt á að fá sérálit sitt skráð í gerðabókina.
12. gr.

Stjórn er ákvörðunarbær þegar meiri hluti stjórnarmanna sækir fund. Ákvörðun má þó ekki taka nema allir stjórnarmenn hafi haft tök á því að fjalla um málið sé þess kostur. Ef stjórnarmaður forfallast vegna veikinda, fjarveru og þess háttar og valinn hefur verið varamaður skal honum veittur kostur á að taka þátt í stjórnarfundum meðan forföllin vara.

Einfaldur meiri hluti atkvæða ræður úrslitum á stjórnarfundum. Atkvæði formanns ræður úrslitum þegar atkvæði eru jöfn.

Reikningsár, endurskoðun og skatthæfi

13. gr.
Reikningsár félagsins er almanaksárið.

Félagsmenn hafa rétt til aðgangs að bókum félagsins og gögnum og gera kannanir á þeim, eftir því sem þeir óska.

Ársreikningur skal gerður eigi síðar en 31. ágúst ár hvert.  Þegar ársreikningur liggur fyrir skal tekin ákvörðun um skiptingu arðs eða taps og annað er snertir framtíðarrekstur félagsins.

14. gr.
Félagið skal vera sjálfstæður skattaðili. 
Breyting á félagsaðild
15. gr.

Eignarhlutur í félaginu verður ekki framseldur án skriflegs samþykkis allra félagsmanna.  Ennfremur getur félagsmaður ekki skipað nýjan fulltrúa án samþykkis allra félagsmanna.
Félagaslit og skipti

20. gr.

Verði félagsmenn færri en tveir í sex mánuði þá telst félaginu slitið. 

21. gr.

Til að slíta félaginu þarf samþykki allra félagsmanna. Við félagaslit skulu reikningar félagsins gerðir upp við áramót og eignum þess skipt í réttu hlutfalli við eignarhlut félagsmanna.  Eigi félagið þá ekki fyrir skuldum, skal það sem á vantar greitt af eigendum í réttum hlutföllum við eignarhlut, jafnskjótt og reikningsskilum er lokið.

22. gr.

Nú deyr félagsmaður eða bú hans er tekið til gjaldþrotaskipta, og skal þá fara með félagið, sbr. 18. gr., nema samkomulag verði um aðra tilhögun.
Önnur ákvæði
23. gr.

Þar sem ákvæði stofnsamnings þessa nær ekki til, hvernig með skuli farið, skal hlíta ákvæðum laga um sameignarfélög nr. 50/2007, svo og öðrum lagaákvæðum er við geta átt.
24. gr.

Rísi mál út af samningi þessum má reka það fyrir Héraðsdómi Reykjavíkur.
Ofangreindu til staðfestu ritum við nöfn okkar hér undir í votta viðurvist. 

Reykjavík, 1. desember 2009
_______________________

_______________________

Vottar að réttri undirskrift og dagsetningu:

__________________________________

Nafn

kt. 

__________________________________

Nafn

kt.

